
Artikull nga Nand Shani, Drejtues i Ekipit té Platformés sé Punésimit dhe Céshtjeve Shogérore té
Késhillit té Bashképunimit Rajonal (RCC)

Historiku: Nand Shani éshté Drejtues i Ekipit t& Platformés sé Punésimit dhe Céshtjeve Shogérore, té
financuar nga BE-ja dhe té zbatuar nga RCC dhe ILO, dhe gé punon pér pérforcimin e efektshmérisé sé
kapaciteteve institucionale né politikat e tregut t& punés pér arritjen e rezultateve té mira né punésim, pra
pér paragqitjen e masave qé synojné t’i drejtojné punékérkuesit e papuné drejt vendeve té pérshtatshme
dhe produktive té punés.

Njé vit arsimi mé shume rrit té ardhurat me 9 pér qind

Né Ballkanin Peréndimor, njé e punésuar mesatare humb mé shumé se 30 vjet té jetés sé
saj produktive si pasojé e papunésisé apo pasivitetit

Né ditét tona, 1 majin e lidhim me dy dité festé dhe njé pushim té shkurtér por té merituar, piknik me mig
e familje, ekskursione né vende té njohura prané nesh, etj. Shumé pak kujtojné origjinén e késaj dite dhe
ngjarjen e njohur tashmé si ¢éshtja apo masakra e Haymarket, gé ndodhi né vitin 1886 dhe gjaté sé cilés
mé shumé se 300.000 punétoré né Shtetet e Bashkuara u larguan nga vendi i tyre i punés Ditén e paré té
Majit t& shénuar né histori, ku shumé veté humbén jetén, por gé i dha shtysé né té gjithé botén lévizjeve
sindikaliste, té cilat kérkuan té drejtat e punétoréve dhe vendosjen me ligj té dités sé punés 8 oréshe.

Dita Ndérkombétare e Punétoréve ose e Punés éshté tashmé njé festé ndérkombétare e shénuar né té gjithé
botén, né nderim té pérpjekjeve té punétoréve dhe sindikatave té punés. Mbéshtetésit e té drejtave té
punétoréve e pérdorin kété mundési ¢do vit pér té kérkuar mé shumé drejtési, kushte mé té mira pune dhe
pérfshirje.

Kéto té drejta, té paguara me gjak nga shumé punétoré, dhe gé tashmé jané pjesé e Deklaratés Universale
té té Drejtave té Njeriut', e cila éshté miratuar dhe ka hyré né fugi gjaté Asamblesé sé Pérgjithshme té
Kombeve té Bashkuara né vitin 1948, jané vendosur dhe njihen né té gjithé botén, si dhe pér ne né
Ballkanin Peréndimor.

Megjithaté, ende né Ballkanin Peréndimor né zemér té Evropés, ne pérballemi me papunésing, punésimin
joformal, pagat e uléta, rrezikun e larté pér varféri, etj.

Punésimi éshté i vetmi faktori mé i réndésishém g€ mund t’i nxjerré njerézit nga varféria. Lajmi i miré
éshté gé mé né fund, pas njé dhjetévjecari krize ekonomike, varféria né rajon éshté né rénie, kryesisht falé

*Deklarata Universale e té Drejtave té Njeriut, qé éshté miratuar dhe ka hyré né fuqi gjaté Asamblesé sé Pérgjithshme té Kombeve té Bashkuara
mé 10 dhjetor 1948 pércakton sa mé poshté:

1. Gjithkush ka té drejtén pér puné, té zgjedhé lirisht profesionin, té keté kushte té drejta dhe té favorshme pune, dhe té jeté i mbrojtur nga
papunésia.

2. Gjithkush, pa kurrfaré diskriminimi, ka té drejté qé pér puné té njéjté té marré rrogé té njéjté.

3. Gjithkush gé punon ka té drejtén pér njé shpérblim té drejté dhe favorshém, né ményré qé t'i sigurojé atij dhe familjes sé tij njé jeté qé i
pérgjigjet dinjitetit njerézor, dhe nése do té jeté e nevojshme ky shpérblim té plotésohet edhe me mjete té tjera té sigurimit shogéror.

4. Gjithkush ka té drejté té formojé sindikaté dhe té béjé pjesé né té pér mbrojtjen e interesave té veta.



hapjes sé vendeve té reja té punés. Por lajmi i keq éshté se varféria éshté ende né nivele té larta. Sipas
Bankés Botérore, né vitin 2018, shkalla mesatare e varférisé né Shqipéri, Malin e Zi, Republikén e
Magedonisé sé Veriut dhe Serbi kishte pésuar ulje prej 1 piké pérqgindjeje vit pas viti, duke sjellé késhtu
njé shkallé té pérllogaritur té varférisé rajonale prej 21,6 pér gind. Megjithaté, shkalla e varférisé pér ata
gé jané té punésuar, nuk éshté né nivele té papérfillshme. Pér shembull, ajo arrin né 9% né Republikén e
Magedonisé sé Veriut dhe 11,9% né Serbi, duke treguar pér njé numér té madh vendesh pune me paga té
uléta.

Shkalla e varférisé né 5,5 USD/dité PPP (pér gind e popullatés), vlerésimet e vitit 2018

Viti Shqipéria Serbia Mali i Zi Republika e
Magedonisé sé
Veriut

2012 47,5 14,5 (né 2013) 19,2 19,2

2017 35,9 22,4 4,4 21,0

2018, vlerésim | 35,2 21,7 4,8 20,7

Té dhénat: Banka Botérore

Nga njéra ané, rajoni tregon shenja pozitive pér sa i pérket prirjeve té punésimit, sepse gé prej vitit 2012
né Ballkanin Peréndimor jané krijuar mé shumé se 700.000 vende té reja pune; 48% e kétyre vendeve
jané plotésuar me gra, por vetém 4,3% prej tyre me té rinj nén moshén 24 vjecare. Né té gjashta
ekonomité e Ballkanit Peréndimor, mé shumé se njé e pesta e té rinjve (grupmosha 15-24 vjec) nuk jané
té angazhuar né punésim, arsim, apo formim. Kjo pérgindje luhatet nga 24-26% né Shqipéri, Bosnje dhe
Hercegoving, Republikén e Magedonisé sé Veriut dhe Kosové*? deri né 17% né Malin e Zi dhe Serbi.

Pavarésisht prirjeve kryesisht pozitive té punésimit, éshté alarmante gé vetém gjysma e individéve né
moshé pune né Ballkanin Peréndimor jané té punésuar. Papunésia éshté e larté (rreth 17%), ndérsa
pasiviteti &shté edhe mé i larté (38%).

Humbje té konsiderueshme né vite pune shkaktohen edhe nga mangésité strukturore té tregut té punés.
Sipas Bankés Botérore, punonjésja dhe punonjési mesatar né Ballkanin Peréndimor humbasin
pérkatésisht mé shumé se 30 vjet dhe mé shumé se 20 vjet nga jeta e tyre produktive pér shkak té
papunésisé apo pasivitetit. Dhe kjo éshté e konsiderueshme kur kemi parasysh se jeta produktive pér disa
prej nesh éshté gjithsej 40 vjet.

Theodore Roosevelt ka théné “Vetém me puné e pérpjekje té dhimbshme, me energji fugiploté dhe kurajé
kémbéngulése arrijmé gjéra t€ mira.” Por ne si shoqéri, si rajon, duhet t€ b&imé mé shumé dhe té
veprojmé mé shpejt pér té transformuar kéto shifra dhe pér té arritur progres dhe rritje.

Pér ta mbyllur me arsimin si njé nga parashikuesit mé té miré té ecurisé sé dikujt né tregun e punés,
bazuar né njé studim botéror té Psacharopoulos dhe Patrinos né vitin 2018, njé vit mé shumé arsim, rrit té
ardhurat me 9 pér gind! Pérfitimet jané edhe mé té larta pér graté dhe né vende me té ardhura té uléta,
duke treguar pérséri gé arsimimi i vajzave duhet té vijojé té keté pérparési. T’i mundésosh individéve mé
té cenueshém té njé vendi kapital njerézor cilésor dhe té pérforcosh aftésiné e tyre té punésimit, do té
pérmirésojé ndjeshém mundésité e tyre pér té nisur njé puné té géndrueshme, e cila i paguan miré dhe i
ndihmon t'i shpétojné varférisé.

ZxKy pércaktim jepet pa paragjykim pér géndrimet mbi statusin, dhe né pérputhje me Rezolutén e Késhillit té Sigurimit té Kombeve té Bashkuara
Nr. 1244, dhe Opinionin e GjND-sé lidhur me deklaratén e pavarésisé s& Kosovés.




